
    Məktəbdənkənar təhsil müəssisələri uşaq
və gənclərin maraq və bacarıqlarının, intel-
lektual səviyyələrinin və yaradıcılıq qabi-
liyyətlərinin inkişafı, asudə vaxtlarının sə-
mərəli təşkilində mühüm əhəmiyyət daşıyır.

Ona görə də muxtar respublikada məktəbdən -
kənar təhsil müəssisələrinin fəaliyyətinin
təşkili həyata keçirilən təhsil islahatlarının
əsas istiqamətlərindəndir. 
    Oktyabrın 26-da Heydər Əliyev Uşaq-
Gənclər Yaradıcılıq Mərkəzində innovativ
dərnəklər fəaliyyətə başlamışdır.
    Naxçıvan Muxtar Respublikası Ali
Məclisinin Sədri Vasif Talıbov yaradıcılıq
mərkəzində olmuş, dərnəklərin fəaliyyəti
ilə maraqlanmışdır. 

    Məlumat verilmişdir ki, Heydər Əliyev
Uşaq-Gənclər Yaradıcılıq Mərkəzində 61
otaq, şahmat sinfi, kitabxana, idman, gim-
nastika və iclas zalları yerləşir. Bu il Ali
Məclis Sədrinin tapşırığı ilə mərkəzdə Robo -

texnika, Memarlıq-dizayn, Mental aritmetik,
Xalçaçılıq, Metal üzərində bədii döymə,
Ağac üzərində oyma, Ebru sənəti, Qum sə-
nəti, Dulusçuluq, Dram, Gimnastika və
Sürətli oxu dərnəkləri yaradılmışdır. Hazırda
mərkəzdə 121 dərnək fəaliyyət göstərir. Hə-
min dərnəklərə 35-i sağlamlıq imkanları
məhdud uşaq olmaqla, 2856 şagird cəlb
olunmuşdur.
    Robotexnika dərnəyi üçün 11 kompüter,
10 robot və mebel dəsti, Xalçaçılıq dərnəyi

üçün 5 hana, toxuma alətləri və iplər, Du-
lusçuluq dərnəyi üçün 6 dəzgah, Ebru
sənəti üçün zəruri boya və xüsusi kağızlar,
Metal üzərində bədii döymə, Ağac üzərində
oyma dərnəkləri üçün alətlər, Qum sənəti
dərnəyi üçün stollar, Gimnastika dərnəyi

üçün müvafiq idman alətləri alınmışdır.
Memarlıq-dizayn dərnəyində 7 kompüter,
rəqs otağında isə güzgü quraşdırılmışdır.
Robotexnika və Mental aritmetik dərnək-

lərində elektron lövhələr quraşdırılmışdır.
Bütün kompüter və elektron lövhələr in-
ternetə qoşulmuşdur.
    Baxış zamanı qeyd olunmuşdur ki, Mental
aritmetik dərnəyi şagirdlərdə sürətli və dəqiq

şəkildə hesablama bacarığının artmasını,
onlarda riyazi təfəkkürün inkişafını, yaddaşın
və qavramanın, həmçinin özünə inam və
yaradıcılıq qabiliyyətinin güclənməsini for-
malaşdıracaqdır. Sürətli oxu dərnəyi isə
uşaqlarda daha az zaman ərzində daha çox

məlumat öyrənmək, oxunulan məlumatları
uzun müddət yadda saxlaya bilmək vərdiş-
lərini inkişaf etdirəcəkdir.  
    Mərkəzin kitabxana fondunda 2820 kitab

vardır. Burada şagirdlərin mütaliə vərdişlə-
rinin formalaşdırılması üçün ardıcıl tədbirlər
görülür, müzakirələr aparılır. 
    Ali Məclisin Sədri mərkəzin dərnək

Heydər Əliyev Uşaq-Gənclər Yaradıcılıq Mərkəzində
innovativ dərnəklər yaradılmışdır 

Azərbaycan Respublikasının Prezidenti İlham Əliyev oktyabrın 29-da
Böyük Britaniyanın Baş Nazirinin Azərbaycan üzrə ticarət elçisi Baronessa
Emma Nikolsonu qəbul edib.

Azərbaycan ilə Böyük Britaniya arasında əməkdaşlığın dinamik şəkildə
inkişaf etdiyini bildirən dövlətimizin başçısı enerji sahəsində Böyük Britaniyanın
Azərbaycanın əsas tərəfdaşlarından biri olduğunu vurğulayıb. Prezident İlham
Əliyev qeyri-neft sektorunda əməkdaşlığın inkişafı üçün də geniş imkanların
olduğunu deyib. Dövlətimizin başçısı ölkələrimiz arasında əlaqələrin geniş-
lənməsində Böyük Britaniya Baş Nazirinin Azərbaycan üzrə ticarət elçisi
 Baronessa Emma Nikolsonun rolunu qeyd edib.

Azərbaycan ilə Böyük Britaniya arasında dostluq və tərəfdaşlıq münasi-
bətlərinin olduğunu deyən Baronessa Emma Nikolson iqtisadi, ticari, mədəni
və humanitar sahələrdə əlaqələrimizin inkişafı üçün səylərini əsirgəmədiyini
bildirib. O, Azərbaycana səfəri çərçivəsində çoxsaylı görüşlər keçirdiyini,
Muğam Mərkəzində olduğunu və bu mərkəzin onda böyük təəssürat yaratdığını
deyib.

Görüşdə ölkələrimiz arasında kənd təsərrüfatı, səhiyyə, elm, təhsil, bərpa
olunan enerji və digər sahələrdə əməkdaşlığın inkişafına dair geniş fikir
 mübadiləsi aparılıb.

*  *  *
Azərbaycan Respublikasının Prezidenti İlham Əliyev oktyabrın 29-da “Azərkosmos” Açıq Səhmdar Cəmiyyətinin sədri Rəşad Nəbiyevi ABŞ-ın paytaxtı Vaşinqton şəhərində

Beynəlxalq Astronavtika Federasiyasının Baş Assambleyasında keçirilmiş seçkilərdə Bakı şəhərinin 2022-ci ildə Beynəlxalq Astronavtika Konqresinə ev sahibliyi etmək hüququ
qazanması ilə əlaqədar qəbul edib.

Rəsmi xronika

Ardı 2-ci səhifədə

 üzvlərinin əl işlərindən ibarət sərgiyə
baxmışdır. Qeyd olunmuşdur ki, sərgidə
200-dən artıq əl işi nümayiş olunur. 
    Robotexnika dərnəyinin yaradılmasında
əsas məqsəd məktəblilərdə müasir biliklərə,
yüksək texnologiyalara marağı artırmaqdır.

Bu dərnək vasitəsilə şagirdlər dəqiqlik,
analitik düşünmə, problem həlletmə, qərar -
vermə, komanda ilə işləmək kimi bacarıqlar,
həmçinin təhsil müəssisələrində əldə et-
dikləri bilikləri real tətbiqetmə imkanı əldə
edəcəklər. Onlarda mühəndisliyə maraq
yaranacaq, informasiya-kommunikasiya
texnologiyalarından səmərəli istifadəetmə
bacarığı formalaşacaq, proqramlaşma üzrə

bilikləri artacaqdır. Memarlıq-dizayn dər-
nəyi isə dərnək üzvlərində mühəndislik
bacarıqlarının formalaşmasına, onların dü-
şüncə tərzləri əsasında ən son proqram tə-
minatlarından istifadə etməklə müxtəlif
layihələrin hazırlanmasına geniş imkanlar
açacaqdır.
    Mərkəzdə Dulusçuluq, Metal üzərin  də
bədii döymə, Ağac üzərində oyma və
Xalçaçılıq dərnəklərinin yaradılması gənclərə
xalq yaradıcılığı nümunələrini, dekorativ-
tətbiqi sənətin sirlərini öyrətmək və bunları
yaşatmaq baxımından mühüm əhəmiyyət
daşıyır. Gimnastika dərnəyi isə uşaqların

bu idman növünün sirlərinə yiyələnməsi və
fiziki cəhətdən sağlam formalaşmalarına
töhfə verəcəkdir. 
    “Gənc Heydərçilər” dərnəyinin üzvləri
ümummilli liderimiz Heydər Əliyevə, Azər-
baycana və Naxçıvana həsr olunmuş şeirləri

bədii qiraət etmişlər. Rəqs dərnəyi üzvlərinin
ifasında “Köçəri” yallısı təqdim olunmuşdur.
Nağara, Vokal və Qarmon dərnəklərinin
üzvləri isə milli musiqi nömrələri ilə çıxış
etmişlər. Bildirilmişdir ki, Rəsm, Pianino,
Bədii tikmə, Taxta üzərində yandırma, Şah-
mat, İngilis dili və digər dərnəklərə də uşaq
və gənclərin böyük marağı vardır. 
    Dərnək rəhbərlərindən Elvin Budaqov,

Akif Həsənov, Həsən Şükürov,
Mehdi Məmmədov, Vilayət Əmi-
rov və Səyyad Bayramov yara-
dılan şəraitə görə Ali Məclisin
Sədrinə minnətdarlıq etmişlər.  

Sonra mərkəzin kollektivi ilə
görüş  olmuşdur. 

Naxçıvan Muxtar Respubli-
kasının Təhsil naziri Rəhman
Məmmədov çıxış edərək demiş-

dir ki, muxtar respublikada bütün sahələr
kimi, təhsilin inkişafı da dövlət qayğısı ilə
əhatə olunub. Uşaqların asudə vaxtlarının
səmərəli təşkili, onların istedad və bacarıq-
larının üzə çıxarılması üçün zəruri tədbirlər
görülür. Hazırda muxtar respublikada 36
məktəbdənkənar təhsil müəssisəsi vardır.
Həmin müəssisələr arasında fəaliyyət im-
kanlarının genişliyi baxımından Heydər
Əliyev Uşaq-Gənclər Yaradıcılıq Mərkəzi
xüsusilə seçilir. Ali Məclis Sədrinin tapşırığı
əsasında yaradılan innovativ dərnəklər
Heydər Əliyev Uşaq-Gənclər Yaradıcılıq
Mərkəzinin fəaliyyətini daha da gücləndi-

rəcəkdir. Rəhman Məmmədov muxtar res-
publikada istedadlı şagirdlərin üzə çıxarılması
və onların potensiallarının inkişaf etdirilməsi
üçün yaradılan şəraitə görə təhsil işçiləri
adından Ali Məclisin Sədrinə minnətdarlıq
etmişdir.
    Heydər Əliyev Uşaq-Gənclər Yaradıcılıq
Mərkəzinin dərnək rəhbəri Əfsanə Əmirova
minnətdarlıq edərək demişdir: “Uşaq və
yeni yetmələrin asudə vaxtlarının mənalı təş-
kili üçün mərkəzdə nümunəvi tədris şəraiti
yaradılmışdır. Uşaqların asudə vaxtının və
tərbiyəsinin düzgün təşkili, onların intellektual
inkişafı və istedadlarının üzə çıxarılması is-
tiqamətində tədbirlər görülür, dərnək üzv-
lərinin sərgiləri təşkil olunur. Mərkəzdə in-
novativ dərnəklərin yaradılması da görülən

işlərin davamıdır. Göstərilən diqqət müəl-
limləri daha da ruhlandırır. Əmin edirik ki,
yaradılanları qoruyacaq, onlardan səmərəli
istifadə edərək gənc nəslin təlim-tərbiyəsində
səylə çalışacağıq”.
    Naxçıvan Muxtar Respublikası Ali
Məclisinin Sədri Vasif Talıbov ümummilli
liderimiz Heydər Əliyevin “Uşaqlar bizim

gələcəyimizdir” fikrini xatırladaraq demişdir:
Gələcəyimiz olan uşaqlar hərtərəfli böyüməli,
yaxşı təhsil almalıdır. Bu gün ölkə mizdə
sabitlik və inkişaf vardır. Bütün sahələrin,
o cümlədən təhsilin inkişafına qayğı göstərilir.
Ümummilli liderimizin yolunun uğurla da-
vam etdirilməsinin nəticəsidir ki, Azərbaycan
savadlılıq səviyyəsinə görə dünyanın aparıcı
ölkələri ilə bir sıradadır. 
    Ali Məclisin Sədri demişdir: Muxtar res-
publikada gənclərin hərtərəfli təhsil almaları
üçün lazımi tədbirlər görülür, müasir tədris
avadanlıqları ilə təmin olunmuş məktəb bi-
naları istifadəyə verilir. Bu gün Heydər

Əliyev Uşaq-Gənclər Yaradıcılıq Mərkəzin-
dəki dərnəklərdə fəaliyyət göstərən uşaqlar
da ən müasir məktəblərdə təhsil alırlar.
Uşaqların təhsili ilə yanaşı, onların istedad
və bacarıqlarının üzə çıxarılması da əsas
məsələdir. Ona görə də məktəbdənkənar
təhsil müəssisələrinin fəaliyyətinin təmin
olunması diqqətdə saxlanılır, müxtəlif dər-
nəklər yaradılır. Uşaq və gənclərin öz maraq
və bacarıqlarına uyğun sahələrə yönləndi-
rilməsində, asudə vaxtlarının səmərəli təş-
kilində dərnəklərin mühüm rolu var. Vaxtilə
Heydər Əliyev Uşaq-Gənclər Yaradıcılıq
Mərkəzi üçün müasir bina istifadəyə verilmiş,
müxtəlif dərnəklərin fəaliyyəti təmin olun-
muşdur. Lakin XXI əsr elm, təhsil və inno-
vasiya əsridir. Ona görə də mərkəzdə bu sa-

hələrə uyğun yeni dərnəklərin yaradılması
qərara alındı. Yaradılan şəraitlə tanışlıq za-
manı bir daha aydın oldu ki, dərnəklərə
böyük maraq vardır. Eyni zamanda burada
uşaqların maraqlarına uyğun hazırlanması
səmərəli həyata keçirilir. 
    Ali Məclisin Sədri uğurlu fəaliyyətlərinə
görə kollektivə təşəkkür edərək demişdir:

Gənclərin hərtərəfli hazırlan-
ması qarşımızda duran mühüm
vəzifədir. Ona görə də muxtar
respublikada təhsilin bütün
pillələri, eləcə də məktəbdən-
kənar təhsil üzrə müasir tədris
şəraiti yaradılmışdır. Yaradılan
şəraitdən düzgün istifadə et-
mək, uşaq və gəncləri vətən-
pərvər, təhsilli böyütmək, on-
lara peşə öyrətmək, istedad-
larını üzə çıxarmaq etibarlı
gələcəyimizə xidmət edir.
Gənclər ali təhsil almaqla ya-
naşı, həm də maraqlarına uy-
ğun bir sənət öyrənməli, yeni
innovasiyaları mənimsəməli-
dirlər. Ona görə muxtar res-
publikanın rayonlarında da

məktəbdənkənar təhsil müəssisələrinin
fəaliyyəti gücləndirilməli, peşə məktəb-
lərində və Şərur Şəhər Fizika-Riyaziyyat
Təmayüllü Liseydə yeni innovativ dər-
nəklər yaradılmalıdır. Bu sahədə görülən
işlərin nəticəsi olaraq gələcəkdə dərnək
üzvlərinin əl işləri və bacarıqlarını nümayiş
etdirən festivallar keçirilməlidir. 
    Ali Məclisin Sədri bundan sonra da mər-
kəzdə gənclərin hərtərəfli hazırlanacağına
əminliyini bildirmiş, kollektivə gələcək iş-
lərində uğurlar arzulamışdır. 

Naxçıvan Muxtar Respublikası
Ali Məclisinin mətbuat xidməti

    Naxçıvan Muxtar Respublikası
Səhiyyə Nazirliyində əhaliyə gös-
tərilən onkoloji tibbi xidmətin yaxşı -
laşdırılmasına dair kollegiya iclası
keçirilib.
    Tədbiri giriş sözü ilə açan Səhiyyə
naziri Niyazi Novruzov bildirib ki,
bu gün Naxçıvanda digər xəstəliklərlə
yanaşı, onkoloji xəstəliklərin də müa-
licəsi və profilaktikası diqqət mər-
kəzində saxlanılır. Naxçıvan Muxtar
Respublikası Onkoloji Mərkəzin hə-
kimləri tərəfindən mütəmadi olaraq
bölgələrdə profilaktik müayinələrin
aparılması muxtar respublikada əha-
linin sağlamlığının qorunması isti-
qamətində görülən işlərin tərkib his-
səsidir. Naxçıvana dəvət olunan
yüksək ixtisaslı onkoloq-həkimlərin

apardıqları müayinə və uğurlu əmə-
liyyatlar, keçirilən konfranslar ol-
duqca əhəmiyyətlidir. Belə tədbirlər
həm də onkologiya sahəsində qaza-
nılmış təcrübəni yerli həkimlərlə bö-
lüşmək məqsədi daşıyır.
    Nazir Onkoloji Mərkəzdə yara-
dılmış hərtərəfli şəraitdən səmərəli
istifadə edilməsi sahəsində müəyyən

nöqsanlara yol verildiyini, xər -
çəngönü xəstəliklərin aşkar edilməsi
sahəsində səhiyyə maarifi işinin la-
zımi səviyyədə olmamasını da diq-
qətə çatdırıb, bu sahədə təcili təd-
birlərin görülməsinin zəruriliyini
vurğulayıb.
    Sonra nazirliyin Tibbi yardımın
təşkili şöbəsinin müdiri Süleyman
Cəfərov Naxçıvan Muxtar Respub-
likası Onkoloji Mərkəz tərəfindən
cari ilin 9 ayı ərzində  əhaliyə gös-
tərilən tibbi xidmətin vəziyyəti haq-
qında məlumat verib. 
    Qeyd olunub ki, bu gün onkoloji
xəstəliklərin qarşısının alınması
üçün ölkəmizdə, eləcə də muxtar

respublikamızda məqsədyönlü təd-
birlər görülür. Naxçıvan Muxtar
Respublikası Onkoloji Mərkəzi
2009-cu ilin dekabr ayında istifadəyə
verilmiş 3 mərtəbəli tam uyğun-
laşdırılmış, müasir avadanlıqlarla
təchiz olunmuş binada yerləşir. 30
çarpayılıq mərkəzdə əhaliyə 8 həkim
tərəfindən onkoloji xidmət göstərilir. 
    2019-cu ilin 9 ayı ərzində mər-
kəzin Poliklinika  şöbəsinə 3 min
43 gəliş olub, ilkin aşkar edilən
xəstəliklər sırasında ən çox süd
vəzi, ağciyər, mədə, uşaqlıq xərçəngi
qeydə alınıb. Xəstələrin müalicə-
sində kompleks, kombinə olunmuş
və monoterapiyadan istifadə edilir. 

    Bütün bunlar nəzərə alınaraq na-
zirliyin kollegiya iclasında müvafiq
qərar qəbul edilib. Qərarda Onkoloji
Mərkəz tərəfindən əhaliyə göstərilən
tibbi xidmətin  daha da yaxşılaşdı-
rılması sahəsində müəyyən nöq-
sanlar qeyd olunub. Əhaliyə göstə-
rilən ambulator və stasionar onkoloji
tibbi xidmətin daha da yaxşılaşdı-
rılması haqqında tədbirlər planı
hazır lanması barədə tapşırıq verilib.  
    Kollegiya iclasında Babək ra-
yonunda uşaq əhalisi arasında qo-
ruyucu peyvəndlərin icra vəziyyəti
haqqında məsələ də müzakirə edilib,
müvafiq qərar qəbul olunub.

Naxçıvan Muxtar Respublikası 
Səhiyyə Nazirliyinin

mətbuat xidməti

Onkoloji tibbi xidmətin səviyyəsinin yüksəldilməsi diqqət mərkəzindədir

    Oktyabrın 29-da Naxçıvan
Muxtar Respublikası Ali Məclisinin
Sədri yanında Kütləvi İnforma-
siya Vasitələrinin İnkişafına Döv-
lət Dəstəyi Fondu tərəfindən
“Muxtar respublikanın kütləvi
informasiya vasitələri ilə dövlət
qurumları arasında əlaqələrin
gücləndirilməsi” mövzusunda
tədbir keçirilmişdir.
    Naxçıvan Muxtar Respubli-
kası Ali Məclisi Aparatının Mət-
buat və ictimaiyyətlə əlaqələr
şöbəsinin baş məsləhətçisi Təh-
minə Babayeva muxtar respub-
likanın mərkəzi icra hakimiyyəti
orqanlarının 2019-cu ilin ötən
dövründəki fəaliyyəti barədə
məlumatı diqqətə çatdırmışdır.
Qeyd olunmuşdur ki, ötən müd-
dətdə mərkəzi icra hakimiyyəti
orqanlarının mətbuat xidmətlə-
rinin “Şərq qapısı”, şəhər və ra-
yon qəzetlərində, ümumilikdə,
2583 materialı dərc olunmuş,
tele radiolarda 3423 veriliş və
xəbər süjeti hazırlanmış, müxtəlif
sosial şəbəkələrdə 8782 material
yerləşdirilmişdir. 
    Naxçıvan Muxtar Respubli-
kası Televiziya və Radio Şurası-
nın üzvü Sara Əzimova və Nax-
çıvan Mətbuat Şurasının sədri
Rövşən Hüseynov tədbirdə çıxış
edərək mətbuat xidmətlərinin
tele radio və qəzetlərlə əməkdaşlıq
imkanlarını diqqətə çatdırmışlar. 
    Naxçıvan Muxtar Respubli-
kası Dövlət Televiziya və Radio
Verilişləri Komitəsinin sədri Sahil
Tahirli, “Şərq qapısı” qəzetinin
baş redaktoru Mehriban Sulta-
nova və Kütləvi İnformasiya Va-
sitələrinin İnkişafına Dövlət Dəs-
təyi Fondunun Müşahidə Şura-
sının üzvü Səməd Canbaxşıyev
mətbuat xidmətləri ilə teleradio
və qəzetlər arasında əməkdaşlığın

qurulmasında yol verilən nöq-
sanlardan bəhs etmiş, qarşılıqlı
əməkdaşlığın səmərəli təşkili ilə
bağlı fikirlərini bildirmişlər. 
    Diskussiya şəraitində keçən
tədbirdə Vergilər Nazirliyinin
aparat rəhbəri Əli Şabanov, Ailə,
Qadın və Uşaq Problemləri üzrə
Dövlət Komitəsinin mətbuat və
ictimaiyyətlə əlaqələr üzrə baş
məsləhətçisi Zərnigar Orucəli-
yeva, Kənd Təsərrüfatı Nazirli-
yinin aparat rəhbəri Zəkəriyyə
Gözəlov, Maliyyə Nazirliyinin
aparat rəhbəri Tural Şirəlizadə,
Naxçıvan Muxtar Respublikası
Prokurorluğunun Mətbuat və in-
formasiya şöbəsinin müdiri Faiq
Səfərov və Dövlət Miqrasiya
Xidmətinin mətbuat və ictimaiy -
yətlə əlaqələr üzrə baş məslə-
hətçisi Arif Bayramov fəaliyyətin
yeni tələblər səviyyəsində qu-
rulması ilə əlaqədar təkliflər
vermişlər. 
    Müzakirələr zamanı Əlahiddə
Ümumqoşun Ordunun, Naxçıvan
Muxtar Respublikası Prokuror-
luğunun, Daxili İşlər Nazirliyinin,
Dövlət Miqrasiya Xidmətinin, Sə-
hiyyə Nazirliyinin, Daşınmaz Əm-
lak və Torpaq Məsələləri üzrə
Dövlət Komitəsinin, Əmək və
Əhalinin Sosial Müdafiəsi Na-
zirliyinin, Dövlət Statistika Ko-
mitəsinin mətbuat xidmətlərinin
materiallarının keyfiyyətlə hazır-
landığı diqqətə çatdırılmış, həmin
əməkdaşlar tərəfindən informa-
siyalarla yanaşı, veriliş və məqa-
lələrin də işləndiyi qeyd olun-
muşdur. Digər mətbuat xidmət-
lərinin də fəaliyyətlərinin bu isti-
qamətdə qurulması, kəmiyyətdən
çox keyfiyyətə diqqətin artırıl-
masının əhəmiyyəti vurğulanmış-
dır. Həmçinin mətbuat xidmətlə-
rinin televiziya və qəzetlərdə yeni

veriliş və rubrikaların açılması
ilə bağlı təklifləri nəzərə alınmışdır. 
    Naxçıvan Muxtar Respublikası
Ali Məclisi Aparatının Mətbuat
və ictimaiyyətlə əlaqələr şöbəsinin
müdiri, Kütləvi İnformasiya Va-
sitələrinin İnkişafına Dövlət Dəs-
təyi Fondunun Müşahidə Şurasının
sədri Ülvi Hüseynli çıxış edərək
demişdir ki, Naxçıvan Muxtar
Respublikası Ali Məclisi Sədrinin
2019-cu il 19 sentyabr tarixli
Fərmanı ilə Naxçıvan Muxtar
Respublikası Ali Məclisinin Sədri
yanında Kütləvi İnformasiya Va-
sitələrinin İnkişafına Dövlət Dəs-
təyi Fondu yaradılmışdır. Sen -
tyabrın 27-də Naxçıvan Muxtar
Respublikası Ali Məclisinin Sədri
yanında Kütləvi İnformasiya Va-
sitələrinin İnkişafına Dövlət Dəs-
təyi Fondunun Müşahidə Şurasının
ilk iclası və media nümayəndələri
ilə görüş keçirilmişdir. Naxçıvan
Muxtar Respublikası Ali Məclisinin
Sədri cənab Vasif Talıbov görüşdə
kütləvi informasiya vasitələrində
fəaliyyətin təşkili ilə bağlı mühüm
vəzifələr müəyyənləşdirmiş, media
ilə dövlət orqanlarının mətbuat
xidmətləri arasında əlaqələrin güc-
ləndirilməsi ilə bağlı tapşırıqlar
vermişdir. Ali Məclis Sədrinin
tapşırığına uyğun olaraq Kütləvi
İnformasiya Vasitələrinin İnkişa-
fına Dövlət Dəstəyi Fondu tərə-
findən muxtar respublikanın küt-
ləvi informasiya vasitələri ilə döv-
lət qurumları arasında əlaqələrin
gücləndirilməsi mövzusunda təd-
bir keçirilir. 
    Qeyd olunmuşdur ki, təşki-
latların fəaliyyəti barədə mətbuat -
da informasiyaların verilməsi ilə
iş bitmir. Həyata keçirilən dövlət
siyasətinin mahiyyəti açılmalı,
təhlillər aparılmalı, görülən işlərin
nəticəsi, əldə olunan uğurlar ic-
timaiyyətə çatdırılmalıdır. Mət-
buat xidmətləri ictimaiyyəti ma-
raqlandıran məsələlərlə bağlı mə-
lumatları yubatmamalı, qəzet və
teleradio əməkdaşları da dövlət
qurumları tərəfindən təqdim edi-
lən informasiyalara operativ mü-
nasibət göstərməli, həmin mate-
rialların aktuallığı və ictimai əhə-
miyyəti nəzərə alınaraq ictimai-
ləşdirilməli, qarşılıqlı əməkdaşlıq
gücləndirilməlidir. 

“Şərq qapısı”

“Kütləvi informasiya vasitələri ilə dövlət qurumları arasında 
əlaqələrin gücləndirilməsi” mövzusunda tədbir keçirilib

    Naxçıvan Muxtar Respublikası
Ali Məclisi Sədrinin 2014-cü il 19 de-
kabr tarixli “Muzeylərlə əlaqələrin

daha da gücləndirilməsi haqqında”
Sərəncamına uyğun olaraq muxtar
respublikada dövlət orqanları işçi-

lərinin, tələbələrin, idmançıların
muzeylərə kollektiv gedişi davam
etdirilir. 
    Bu tədbirlər çərçivəsində Nax-
çıvan Dövlət Universitetinin kol-
lektivi Naxçıvan şəhərindəki Cəmşid
Naxçıvanski Muzeyində olub. 
    Mədəniyyət müəssisəsi barədə
məlumat verilərək bildirilib ki, bu
il sentyabrın 23-də yenidənqurma-
dan sonra istifadəyə verilən  muzey
bir-birindən maraqlı eksponatlarla
zəngindir. Muzey 6 ekspozisiya
zalı, fond və iş otaqlarından iba-
rətdir. Muzeydə hərb tariximizdə

xüsusi yeri olan Azərbaycanın
 görkəmli sərkərdəsi Cəmşid
Naxçıvanskinin həyat və fəaliyyə-
tini əks etdirən fotoşəkillər, orden
və medallar, müxtəlif sənədlər, ki-
tablar, məktub və əlyazmalar, şəxsi
və ev əşyaları olmaqla, ümumi-
likdə, 5400-ə yaxın eksponat nü-
mayiş etdirilir.  
    Vurğulanıb ki, Cəmşid Naxçı-
vanskinin xatirəsinin əbədiləşdiril-
məsi, onun uşaqlıq və gənclik, həm-
çinin hərbi təhsil illəri, Birinci Dün-
ya müharibəsində iştirakı, Azər-
baycan Xalq Cümhuriyyətinin təşkil

etdiyi Milli Ordu quruculuğunda,
Azərbaycanda Sovet hakimiyyəti
qurulandan sonrakı dövrdə və Mos -
kvada Frunze adına Hərbi Akade-
miyada hərbi-pedaqoji fəaliyyəti,
təltifləri və repressiyaya məruz qal-
ması, eləcə də generalın ailəsi və
yaxın qohumları ilə bağlı sənədlər,
kitablar, fotoşəkillər və digər eks-
ponatlar müxtəlif bölmələrdə mü-
hafizə edilir. Araz-Türk Respubli-
kasının fəaliyyətindən bəhs edən
bölmədə isə tədqiqat materialları
və tarixi sənədlər nümayiş etdirilir.

Səadət ƏLİYEVA

Muzey ziyarətləri davam edir

    Naxçıvan Dövlət Universitetinin Nax-
çıvan Muxtar Respublikası Prokuror-
luğunun hamiliyinə verilmiş Hüquq -
şünaslıq ixtisası üzrə 1-ci kurs tələbələri
dünən prokurorluqda olublar. 

    Onlar əvvəlcə buradakı kitab-
xana ilə tanış olub, prokurorluq
orqanlarında müraciətlərin ba-
xılması qaydaları haqqında mə-
lumat alıblar. Sonra tələbələrə
prokurorluğun kriminalistik avto -
maşınının iş prinsipi izah olunub,
slaydlar vasitəsilə cinayət işinin
istintaqı zamanı aparılan istintaq
hərəkətləri haqqında məlumatlar
verilib.
    Tələbələrlə görüşdə Naxçıvan Muxtar
Respublikasının prokuroru, II dərəcəli
dövlət ədliyyə müşaviri Səbuhi Şah-
verdiyev  Naxçıvan Muxtar Respublikası
Ali Məclisi Sədrinin ali və orta ixtisas
təhsili müəssisələrində ixtisasların mü-
vafiq təşkilatlara hamiliyə verilməsi ilə
əlaqədar sərəncamlarından irəli gələn
vəzifələrin yerinə yetirilməsinin əhə-
miyyətindən danışıb. Bildirilib ki, sə-
rəncamda nəzərdə tutulan vəzifələrin
uğurlu icrasını təmin etmək məqsədilə
Naxçıvan Muxtar Respublikası Proku-
rorluğunda görüləcək işlərə dair təsdiq
olunan tədbirlər planına əsasən
Hüquqşünaslıq ixtisası üzrə təhsil alan
tələbələr üçün seminar-məşğələlərin
keçirilməsi, onların prokurorluqda is-

tintaq olunan cinayət işləri üzrə ayrı-
ayrı istintaq hərəkətlərinin aparılmasında
iştirakının və kriminalistik texnikanın
mövcud imkanlarından səmərəli istifa-
dəsinin, dövlət ittihamçıları ilə birgə

dövlət ittihamının müdafiəsi üzrə məh-
kəmələrdə iştirakının təmin olunması
həyata keçirilir. Prokuror diqqətə çatdırıb
ki, ötən dövrdə bu istiqamətdə xeyli iş
görülüb və bu tədbirlər hazırda da
davam etdirilir. 
     Naxçıvan Dövlət Universitetinin Sosial
idarəetmə və hüquq fakültəsinin dekanı,
fəlsəfə elmləri doktoru Qərib Allahver-
diyev Hüquqşünaslıq ixtisası üzrə təhsil
alan tələbələrə Naxçıvan Muxtar Res-
publikası Prokurorluğunda öz ixtisaslarını
daha dərindən öyrənmələri üçün yaradılan
şəraitə görə minnətdarlığını bildirib.
    Sonda suallar cavablandırılıb.
    Qeyd edək ki, tələbələr həmin gün
Naxçıvan Şəhər Prokurorluğunda da
olublar.

- Səbuhi HƏSƏNOV

Prokurorluq orqanlarının iş prinsipi ilə tanışlıq
tələbələrdə maraq doğurub 

     27 sentyabr 2019-cu ildə ölkə Prezi-
denti cənab İlham Əliyevin  Azərbaycan
Respublikasının vətəndaşlığına qəbul və
bərpaedilmə haqqında imzaladığı Sərən-
camın icrası ilə əlaqədar olaraq dünən
Naxçıvan Muxtar Respublikası Dövlət
Miqrasiya Xidmətində də andiçmə mə-
rasimi keçirilib.
    Dövlət Miqrasiya Xidmətinin rəisi,
III dərəcəli dövlət miqrasiya xidməti
müşaviri Şahin Nəbiyev Azərbaycan
vətəndaşı kimi şərəfli və məsuliyyətli
adı daşıyacaq tədbir iştirakçılarını bu
münasibətlə təbrik edib. Xidmət rəisi
Azərbaycan Respublikasının Konsti-
tusiyasında geniş surətdə öz əksini
tapan vətəndaşlıq hüququnun əhəmiy-
yətini vurğulayıb. Həmçinin bildirib
ki, ölkəmizdə həyata keçirilən uğurlu
siyasət nəticəsində Azərbaycanda ya-
şamaq, işləmək, təhsil almaq, ölkəmizin
vətəndaşı olmaq istəyənlərin sayı ildən -
ilə artır. 

    Diqqətə çatdırılıb ki, aparılan uğurlu
siyasət vaxtilə respublikanı tərk edib
digər dövlətlərə getmiş Azərbaycan və-
təndaşlarının da geri qayıtması tenden-
siyasına müsbət təsir edir. Vətəndaşlıq
alan şəxslərin hər biri ölkəmizlə sıx
bağlı olan, bu torpağı sevən insanlardır.
    Sonra vətəndaşlığa qəbul olunan və
bərpa edilmiş Abbasov Rəmzi Fətalı
oğlu və Aslanov Orxan Qiyas oğlu tən-
tənəli şəraitdə Azərbaycanın dövlət
bayrağı önündə Konstitusiyaya əl ba-
saraq Azərbaycanın dövlət dilində
 ölkəmizə sadiq olacaqları barədə and
içiblər.
    Sonra həmin şəxslərə Azərbaycan
Respublikasının vətəndaşlığına qəbul
olunma ilə bağlı müvafiq sənədlər təq-
dim edilib.
     Tədbir Dövlət Himninin ifası ilə
 yekunlaşıb.
    Sonda xatirə şəkli çəkdirilib.

- Pərviz HACILI

Azərbaycan vətəndaşlığına qəbul və bərpa edilmiş 
şəxslərin andiçmə mərasimi olub

    AMEA Naxçıvan Bölməsin-
də Tarix, Etnoqrafiya və Ar-
xeologiya İnstitutunun elmi ka-
tibi, tarix üzrə fəlsəfə doktoru,
dosent Yaşar Rəhimovun “Nax-
çıvan: siyasi və sosial-iqtisadi
tarixinə dair” (XIX-XX əsrin
əvvəlləri) monoqrafiyasının təq-
dimatı keçirilib.
     Tədbirdə bölmənin sədri,
akademik İsmayıl Hacıyev çıxış edərək bildirib
ki, Azərbaycan tarixinin XIX-XX əsrlər döv-
rünün tədqiqi tarixşünaslığımızda mühüm
elmi istiqamətlərdən biridir. Nəşrdə bu istiqa-
mətdə tədqiqatlar aparılıb və həmin dövrlərdə
Naxçıvanın sosial-iqtisadi, siyasi tarixinin və-
ziyyəti araşdırılıb. Monoqrafiyada tanınmış
tarixçi alimlərin, rus müəlliflərin və qafqaz -
şünasların əsərlərinə, o cümlədən arxiv sə-
nədlərinə istinad edilib.

Akademik XIX əsrdə ermənilərin
Naxçıvana köçürülməsi və onun
nəticələri, ermənilərin ərazi iddia-
larının əsassızlığı, əsrin sonlarında
regionun kənd təsərrüfatının və-
ziyyəti və sair məsələlərin də nəşrdə
tədqiq edildiyini deyib.

Tədbirdə bölmənin Tarix, Etno -
qrafiya və Arxeologiya İnstitutu-
nun Yeni və ən yeni tarix şöbəsinin

aparıcı elmi işçisi, tarix üzrə fəlsəfə doktoru
Musa Quliyev, Antik və orta əsrlər arxeo-
logiyası şöbəsinin müdiri, dosent Toğrul
Xəlilov və Naxçıvan Dövlət Universitetinin
müəllimi, tarix üzrə fəlsəfə doktoru Qadir
Əkbərov çıxış edərək nəşr haqqında fikir-
lərini bölüşüb, müəllifə elmi fəaliyyətində
uğurlar arzulayıblar.

AMEA Naxçıvan Bölməsinin 
İnformasiya şöbəsi

“Naxçıvan: siyasi və sosial-iqtisadi tarixinə dair”
monoqrafiyasının təqdimatı olub

    Azərbaycan Futbol Federasi-
yaları Assosiasiyası (AFFA),
Azərbaycan Futzal Federasiyası,
Naxçıvan Muxtar Respublikası
Gənclər və İdman Nazirliyi və
Naxçıvan Futbol Federasiyasının
təşkilatçılığı ilə dövlət və özəl
təşkilatların komandaları arasında
Naxçıvanın ilk futzal liqasında
3-cü turun oyunları keçirilib. Bu
tur daha çox bolqollu oyunlarla
yadda qalıb.
    DİN-Daxili Qoşunlar - FHN
22:0
    Naxçıvan TV - Hava Limanı
0:9
    Penitensiar Xidmət - Prestij
4:2
    Antiinhisar və İBNDA - Nəq-
liyyat Xidməti 4:8
    Ədliyyə Nazirliyi - Daşınmaz
Əmlak və TMDK 7:4

Mədəniyyət Nazirliyi - Cahan

Holdinq 3:10
    Türkiyə Konsulluğu - Badamlı
1:11
    Təhsil Nazirliyi - Sığorta Agent -
liyi 4:6
    ƏƏSMN - Dəmir Yolları 4:3
    Xarici İşlər İdarəsi - Mərkəzi
Bank 5:8
    Naxçıvanbank - DSMF 3:9
    Ağbulaq - Nəqşicahan Holdinq
1:8
    Hazırda turnir cədvəlində 6 ko-
manda keçirdiyi hər üç görüşdə
qələbə qazanıb və liderliklərini
davam etdirir.

- Ceyhun MƏMMƏDOV

Futzal liqasında üçüncü turun oyunları keçirilib

     Əmək və Əhalinin Sosial Müdafiəsi
Nazirliyi yanında Dövlət Məşğulluq
Xidməti işaxtaran vətəndaşları Nax-
çıvan Regional Peşə Tədris Mərkəzində
dərzi  peşəsi üzrə kurs keçməyə dəvət
edir. Kursda tədrisin müddəti 3 aydır.
     Peşə hazırlığı kursunda iştirak et-
mək istəyənlər 2019-cu il noyabrın

15-dək tələb olunan aşağıdakı sə-
nədləri yaşadıqları ərazi üzrə məş-
ğulluq mərkəzlərinə təqdim edə
 bilərlər:
     1.Yaşayış yerindən arayış 
     2. Şəxsiyyət vəsiqəsinin  surəti 
     3.Tibbi yoxlama haqqında arayış.

Əlaqə telefonu: 545-32-33

İşaxtaran vətəndaşların nəzərinə!

    Ruzi-bərəkət dövrü olan payız
dörd mövsüm içərisində bolluğun
ən çox müşahidə edildiyi fəsildir.
Heyva da bu fəslin ən dadlı, ən fay-
dalı meyvələrindəndir. Bu meyvə
muxtar respublikamızda da geniş
yayılıb və demək olar ki, bütün böl-
gələrimizdə yetişdirilir. 
    Ötən günlərdə Şərur rayonunun
Çərçiboğan kəndi ərazisində gördü-
yümüz bir mənzərə bizdə xoş təəssürat
yaratdı. Öyrəndik ki, 2 hektar ərazidə
3 min heyva ağacı əkilən bağ Çəmənli
kənd sakini Abdulla Adıgözəlova
məxsusdur. Meyvə tədarük edilən
bağda sahibkarla həmsöhbət olduq.
Onun  dedikləri:
    – Heyva becərilməsi ilə illərdir,
məşğul oluram. Müşahidələrimə əsa-
sən onu deyə bilərəm ki, bu meyvə

arandan ta ucqar dağ kəndlərinədək
istənilən torpaq şəraitində bitərək bar
verir. Torpaq və iqlim xüsusiyyətlərinə
görə Naxçıvan heyvanın yaxşı inki-
şafı, bol məhsul verməsi üçün sə-
ciyyəvi bölgə sayılır. Bizim diyarın
qışı nə qədər sərt olsa da, heyva
möhkəm dözüm göstərir. Şaxtadan
“qorxmur”. Ağac sıxlıq və kölgəli
yerdə yaxşı məhsul vermir. Yaz və
payız becərilməsi aparılmadıqda –
gövdəətrafı bellənmədikdə və üzvi
gübrə verilmədikdə, susuz saxlanıl-
dıqda ağac tez qocalır, budaqlarında
quruma gedir, meyvələri iri olmur.
Bir-birindən məsafəcə 8-10 metr aralı
əkilmiş heyva ağaclarına vaxtlı-vax-
tında qulluq göstərdikdə daha məh-
suldar, meyvələri isə böyük olur. Er-
kən yazda heyva ağacının quru bu-
daqları mütləq kəsilməlidir. Münbit
torpaqlarda 5-8 metrədək boy atan
ağacın budaq araları havalanmalı,
yarpaqların günəş şüası ilə təmasına
şərait yaradılmalıdır. 
    Builki mövsümdə bağda bol məh-
sul yetişdiyini bildirən sahibkar
bunu onunla izah etdi ki, ailə üzvləri
ilə birlikdə ilboyu aqrotexniki tə-
ləblərə düzgün əməl ediblər. Görün -
düyü kimi, çəkdikləri zəhmət hədər
getməyib.
    Muxtar respublikamızın coğrafi
iqlim şəraiti, təmiz havası və saf

suyu diyarımızda böyük müalicəvi
əhəmiyyətə malik müxtəlif
qida məhsullarının yetiş-
dirilməsinə imkan
verib. Son illərdə
dövlət qayğısı he-
sabına bu sahə-
yə maraq daha
da artıb. Abdul-
la Adıgözəlov da
bu şəraitdən səmə-
rəli istifadə edən tor-
paq mülkiyyətçilərimiz-
dəndir. Ailəsi ilə zəhmətə qatlaşan,
məhsul bolluğu yaradan bu zəhmətkeş
saldığı heyva bağını özünün daimi
iş yeri sayır və bu bağda çalışmaqdan
zövq alır.
    Kənddəki heyva bağından ayrılıb
şəhərə qayıdır və düşünürük ki, pa-

yızın soyuq günlərin-
də heyvanın faydaları
haqqında həkim məs-
ləhətini də oxucula-
rımıza çatdırsaq, ye-
rinə düşər. Bu barədə
həmsöhbətimiz Nax-
çıvan Muxtar Res -
publika Xəstəxanası-
nın həkim-terapevti
Ramidə Bağırovadır: 

– Heyvanın tərki-
bində A, B2 və C vitaminləri, mine-
rallar, protein, şəkər, asitlər, dəmir,
mis, kalium və daha neçə-neçə faydalı
maddə var. Olduqca zəngin vitamin
tərkibli, xoş ətirli meyvələri ilə yanaşı,
yarpaqları, toxumları, çiçəkləri, çu-
buqları da müalicəvi əhəmiyyətə ma-
likdir. Yetişib saralmış meyvələrinin
tərkibində 2-15 faizə qədər şəkər,
2 faizədək alma, limon turşuları, ətir-
saçan efirli maddələr, pektin, karotin,
dəmir duzları çoxluq təşkil edir. Hey-
va uşaqların sinir sisteminin inkişa-
fında əvəzsiz rola malikdir.
    Həkim deyir ki, bu meyvənin qə-
bulu  mədə və bağırsağı mikroblardan
qoruyur, həzm problemlərini aradan
qaldırır. Tərkibindəki vitamin və mi-
nerallar sayəsində ürək-damar xəstə -
liklərinin, varikoz genişlənməsinin
qarşısını alır. Qanı təmizləyir, ürək
döyüntülərinə faydalıdır, həm də qan-
dakı xolesterolu azaldaraq orqanizmi
damar sərtliyindən mühafizə edir. 
    Ramidə Bağırovanın sözlərinə
görə, tərkibindəki tanen, pektin, şəkər,
A və C vitaminləri, mineral duzlar,
toxumundakı xeyirli maddələr ağciyər,
boğaz, mədə, böyrək, göz, bağırsaq,
ağız xəstəlikləri üçün faydalıdır. Hə-
kimin bu fikirlərini dinləyəndə xalq
təbabəti ilə məşğul olan Şərur rayon
sakini Fatma Əliyevanın da heyva
haqqında dediklərini xatırlayıram:

– Xalq təbabətində heyvanın
şirəsindən ödqovucu, mü-

rəbbəsindən ürək qüv-
vətləndirici, kompot,
cem və mətləşdirilmiş
şirəsindən həzmyaxşı-
laşdırıcı kimi istifadə

olunur. Bundan başqa,
toxumlarının dəmlə-
məsi sinə sətəlcəmi və
tənəffüs yolları xəstə-

liklərinə, soyuqdəymə-
yə xeyirlidir. Təzə və ya

qurudulmuş heyva yar-
paqlarından dəmlənmiş çay

ürək ağrılarını sakitləşdirir. Heyvanın
çubuqlarından dəmlənən çay isə böy-
rəklərdə olan bir çox problemi həll
edir. Bunun üçün ağacın budağından
bir parça qoparır, onu yuyub suyun
içinə atır və qaynadaraq qırmızı
rəngli, turşməzə, gözəl ətirli bir çay
alırıq. Bunu qış fəslində hazırlayıb
içmək çox faydalıdır. 
    Fatma nənə deyirdi ki, meyvəni
çiy halda yemək ürəyə qüvvət verir.
Ürək döyüntüsünü qaydada saxlayır,
təngnəfəsliyi aradan qaldırır. Hərarəti
olanlar üçün heyvanın kompotundan
istifadə etmək də xeyirlidir. Heyva
yüksək təzyiqi aşağı salır, qaraciyər
passivliyini aradan qaldırır. Bu mey-
vəni kərə yağında bişirib yemək nəfəs
yollarına, öskürəyə, bronxlara fay-
dalıdır. Eyni zamanda heyva yor-
ğunluğu aradan qaldırır. Ondan “qəl-
yə” adlı milli xörək hazırlanır. Hey-
vanın ocaq və təndir közündə bişi-
rilmişi də dadlı olur. Qanazlığında,
vitamin təminatında ən gözəl qidadır.
Meyvəni elektrik sobalarında da bi-
şirmək mümkündür. Həmərsinlə qa-
rışıq hazırlanmış heyva kompotu qan
təzyiqinin normallaşmasına müsbət
təsir göstərir. Əgər dəriniz qurudursa,
dırnaqlarınız möhkəm deyilsə, heyva
bu dərdinizə də çarə ola bilər.  
    Fəsillərin “sarı gəlini”, payızın
ən çox sevilən meyvələrindən biri
olan heyva bu mövsümdən yaza
kimi saxlanılanda da öz təravətini
itirmir. Ondan hazırlanan mürəbbə-
nin, kompotun, şirənin, cemin, mar-
meladın isə dadı damaqda qalır. Se-
vindirici haldır ki, hazırda bu təsər-
rüfat sahəsi ilə məşğul olan ailə tə-
sərrüfatçılarının, sahibkarların sayı
artmaqdadır. Onlar yurdumuzun bir
çox nemətləri kimi, can dərmanı
olan heyvadan hazırladıqları məh-
sulları da hər həftə təşkil edilən
kənd təsərrüfatı məhsullarının satışı
yarmarkasında, hər il ənənəvi olaraq
keçirilən “Ailə təsərrüfatı məhsulları”
festivalında satışa çıxarırlar.  

- Ramiyyə ƏKBƏROVA

Həm dadlı, həm də faydalı meyvə
ccc Yurdumuzun nemətləri   ddd

    Naxçıvan Dövlət Universi-
teti ilə Türkiyənin müxtəlif ali
təhsil ocaqları arasında bağ-
lanmış ikitərəfli müqavilələrə
müvafiq olaraq Qars Qafqaz
Universitetində Azərbaycan
dili və ədəbiyyat müəllimliyi
ixtisasında təhsil alan türkiyəli
tələbələr Naxçıvan Dövlət Uni-
versitetinə gəliblər. 3 bakalavr,
1 magistr olmaqla, 4 tələbə və
1 müəllim heyətinin iştirakı ilə
qonaqlar ixtisaslarına uyğun mü-
hazirələr dinləyiblər.
    Birhəftəlik təcrübə müddətində
tələbələr universitetin Tarix-filo-
logiya fakültəsinin Azərbaycan
dili və ədəbiyyat müəllimliyi ixti-
sasında tədris olunan dərslərdə iş-
tirak edib, birgə müzakirələr apa-
rıblar. Tələbələrin təcrübəsində
faydalı əhəmiyyət daşıyacağı nə-
zərə alınaraq Jurnalistika və ki-
tabxanaçılıq kafedrasında dilçiliyin
elmi-nəzəri məsələlərinə dair də-
yirmi masa təşkil olunub. Müza-
kirədə Azərbaycan dilçiliyi kafedra -
sının müəllimləri dilçiliyin ümumi
cəhətlərindən bəhs ediblər. Qo-
naqlar Azərbaycan və türk dillərinin
oxşar cəhətlərindən danışıblar.
Qars Qafqaz Universitetinin Çağ-

daş türk ləhcələri və ədəbiyyatları
fakültəsinin Azərbaycan türkcəsi
və ədəbiyyat ixtisası üzrə dosent,
əslən Qazaxıstandan olan Çulpan
Zaripova Çetin “Universitet” tele -
viziyasına müsahibə verib. Uni-
versitetin İncəsənət fakültəsində
musiqi sahəsində xüsusi bacarığı
olan türkiyəli tələbələrin konserti
də təşkil edilib. Emre Nalbantoğlu,
Meltem Kaymakçı  başda olmaqla,
Naxçıvan Dövlət Universiteti tə-
ləbələrinin də qatıldığı konsert
maraqlı və yaddaqalan olub. Tə-
ləbələr, eyni zamanda Naxçıvanın
tarixi yerlərini ziyarət edib, mu-
zeylərə ekskursiyalar təşkil olunub. 
    Qeyd edək ki, universitetlərarası
qarşılıqlı əlaqə, təcrübə mübadiləsi
tələbələrin gələcəkdə bilik və ba-
carıqlarının artırılmasında, yüksək -
ixtisaslı kadr kimi formalaşmasında
mühüm əhəmiyyətə malikdir.

Səadət ƏLİYEVA

Türkiyəli tələbələr Naxçıvan Dövlət Universitetində 

    Naxçıvan Beynəlxalq Hava Limanında
2019-2020-ci illərin payız-qış mövsümünə
hazırlıq işləri başa çatdırılıb.
    Hava limanının yerüstü qurğular və əsaslı
tikinti üzrə direktor müavini İlham Hüseynov
bununla bağlı keçirilən tədbirdə çıxış edərək
bildirib ki, mövsümlə əlaqədar ayrı-ayrı xid-
mət sahələrində qrafik üzrə nəzərdə tutulmuş
bütün işlər yerinə yetirilib. O qeyd edib ki,
hava limanının soyuq və qarlı günlərdə də

daim işlək vəziyyətdə saxlanılması, habelə
hava gəmilərinin enib-qalxması zamanı təh-
lükəsizliyin təmin olunması üçün profilaktik
tədbirlər həyata keçirilib. 

Hazırlıqla əlaqədar beş qartəmizləyən,
bir ədəd buzlamaya qarşı mayesəpən xüsusi
avtomaşın, dörd əl şneqi saz vəziyyətə
gətirilib. Uçuş-enmə zolağında normativ
işləmə əmsalının yoxlanılması üçün skido -
metr avadanlığı texniki baxışdan keçirilib,
aidiyyəti xidmətlər üzrə mühəndis- texniki
heyətin bilik səviyyələri yoxlanılıb. Hava
gəmisinin buzlaşmaya qarşı emal olunması
üçün xüsusi maşınlar mövsümə hazırlanıb. 
    İlham Hüseynov onu da diqqətə çatdırdı
ki, görülən işlər soyuq qış aylarında, istənilən
hava şəraitində cədvəl üzrə həm yerli, həm
də beynəlxalq səviyyəli uçuşların rahat və
təhlükəsiz təşkilinə imkan verəcəkdir.

- Ramiyyə ƏKBƏROVA

Naxçıvan Beynəlxalq Hava Limanı 
payız-qış mövsümünə hazırdır


